
Press Release: 28th July 2010 by PLYG, Qormi
Logo, Mascot u Website gdida ghal Qormi Bread Festival 2010

Il-Pastoral and Liturgical Youth Group (PLYG) ghadu kif nhieda l-logo ufficjali flimkien mal- website u l-mascot tat-tfal.
Fi kliem il-kordinatur tal-Qormi Bread Festival 2010, Stefan Gauci Scicluna sejjah il-logo bhala simbolu tal-impenn tal-PLYG biex jibqa’ jaggorna matul is-snin filwaqt li jibqa’ jaghmel enfasi akbar fuq il-hobza Maltija li qeghda taffacja diversi sfidi kemm finanzjarji kif ukoll dawk socjali. 

Barra minn hekk, Stefan Gauci Scicluna tkellem fuq il-website il-gdida – www.qormibreadfestival.org li tbiddlet kompletament biex tirrifletti l-oggettivi tal-Qormi Bread Festival 2010 li jilhaq firxa akbar ta’ nies kemm Maltin u Ghawdxin kif ukoll it-turisti. Fiha hemm hafna informazzjoni fuq l-attivita’ li se ssir nhar l-10 u l-11 ta’ Settembru, ritratti u videos ta’ attivitajiet precedenti, artikli u ricetti marbutin mal-hobz, id-diska ufficjali tal-Qormi Bread Festival u informazzjoni dwar il-PLYG. Fiha hemm ukoll sezzjoni marbuta mal-Bread Fund li l-Qormi Bread Festival se jkun qed jaghti donazzjoni f’isem in-nies li jkun taw il-flus, anke permezz tal-website. Fiha hemm ukoll sezzjoni marbuta mal-attivita’ li se tittella’ minn ZOO Productions.
Marbuta mal-website il-gdida, kien imniehed il-mascot li jismu “Il-Qamha” li se jkun marbut mal-kompetizzjoni tat-tfal li qed jiehdu sehem fi Skola Sajf. Fl-istess website, it-tfal se jkunu qeghdin iwiegbu tliet mistoqsijiet semplici marbutin mal-hobza Maltija u l-Festival bil-ghan li jirbhu rigali nhar il-11 ta’ Settembru 2010. Barra minn hekk, l-iskola li se jkollha l-akbar ammont ta’ tfal li jidhlu fil-kompetizzjoni se tkun rikonoxxuta dak in-nhar tal-11 ta’ Settembru 2010. Fi kliem Stefan Gauci Scicluna, “Il-Qamha” se jkun qieghed izid l-gharfien dwar il-hobza Maltija mal-generazzjoni tat-tfal filwaqt li se jkun qieghed iferrahhom ukoll.
Il-Qormi Bread Festival 2010 qieghed jittella’ mil-PLYG bil-kollaborazzjoni tal-Kunsill ta’ Hal Qormi flimkien ma’ numru ta’ kumpaniji ewlenin. Il-Festival se jsir nhar l-10 u l-11 ta’ Settembru 2010 madwar il-Knisja ta’ San Bastjan Hal Qormi. L-attivita’ se tkun bejn is-7.30pm sa nofs il-lejl, u matulha l-pubbliku se jkun qieghed igawdi minn ambjent tradizzjonali b’muzika folkloristika kif ukoll aktar kontemporanja bi gruppi u individwi maghrufin mil-pubbliku Malti u Ghawdxi. Barra minn hekk se jkun hemm festa ta’ ikel u xorb marbut mal-hobz u li se jkun affordabbli ghal familji kollha. Ma’ dan kollu se jkun hemm sezzjoni kbira apposta ghat-tfal biex jitghallmu u jiddevertu fl-istess hin. Izjed minn hekk, Stefan Gauci Scicluna semma li matul is-serati se jinghataw rigali b’xejn lil pubbliku, filwaqt li se jinbiegh il-Hobz Malti f’baskijiet li jistghu jibqghu jintuzaw wara l-attivita’. Fl-ahhar u mhux l-anqas se jkun hemm l-involviment ta’ ZOO permezz ta’ attivita’ unikament originali u li se tkun marbuta mat-tradizzjoni tal-furnar fejn il-pubbliku se jkun jista’ jippartecipa fiha wkoll. 
Ghal aktar informazzjoni - www.qormibreadfestival.org 

